
STIJORAT BANKLARIDA 

RAQAMLI TRANSFORMATSIYA 
JARAYONI, UNDAGI 

MUAMMOLAR VA ULARNI 
YECHISH YO‘LLARI

Xudayarova Xurshida Abdunazarovna
PhD, Toshkent davlat iqtisodiyot universiteti

Annotatsiуa: Bugungi kunda raqamli transformatsiya jarayoni rivojlanib kelayotgan yo‘nalish sifatida ko‘rilmoqda. Banklar 
xizmatlari va operatsiyalarida raqamli transformatsion o‘zgarishlarni samarali joriy etilishi nafaqat bank sohasini balki 
iqtisodiyotning turli sohalarining ham rivojlanishiga turtki bo‘lishi mumkin. Raqamli modernizatsiya an’anaviy banklarga 
mijoz lar ehtiyojini qondirish va sodiqlikni oshirish uchun yangi imkoniyat beradi, bu esa uzoq muddatli munosabatlarga 
hissa qo‘shadi. Ushbu maqola O‘zbekiston bank sektorining raqamli transformatsiyasining hozirgi tendensiyalari, muam-
molari va istiqbollarini o‘rganishga bag‘ishlangan. O‘zbekiston Respublikasi bank tizimining ikkinchi pog‘onasidagi tijorat 
banklarining asosiy ko‘rsatkichlari tahlil qilinib, raqamli iqtisodiyotda bank sektori faoliyatining o‘ziga xos xususiyatlari va 
ular faoliyati davomida yuzaga keladigan asosiy muammolar haqida umumiy ma’lumot berilgan.

Kalit so‘zlar: raqamlashtirish, transformatsiya, bank xizmatlari, bank mahsulotlari, bank innovatsiyalari, marketing, mobil 
banking, elektron to‘lov tizimi, elektron bank xizmatlari.
Abstraсt: Digital transformation is now seen as a new paradigm. Changes in the nature of banks during the implemen-
tation of their transformations can become an impetus for development for entire industries. Digital modernization gives 
traditional banks a new chance to improve customer satisfaction and loyalty, fostering long-term relationships. This article 
is devoted to the study of current trends, problems, and prospects for the digital transformation of the Uzbek banking 
sector. The main performance indicators of second-tier banks of the Republic of Uzbekistan are analyzed, an overview 
is given of the specifics of the functioning of the banking sector in the digital economy and the main problems that arise 
during their activities.

Keу words: digitization, transformation, banking services, banking products, banking innovations, marketing, mobile 
banking, electronic payment system, electronic banking services.
Аннотация: Цифровая трансформация сегодня рассматривается как новая парадигма. Изменения природы банков 
в ходе реализации их трансформационных преобразований смогут стать толчком развития для целых отраслей. 
Цифровая модернизация дает традиционным банкам новый шанс повысить степень удовлетворенности и лояль-
ности клиентов, способствуя долгосрочной перспективе отношений. Настоящая статья посвящена исследованию 
современных тенденции, проблемы и преспуективы цифровой трансформация узбекистанского банковского сек-
тора. Анализируются основные показатели деятельности банков второго уровня Республики Узбекистан, дается 
обзор специфики функционирования банковского сектора в условиях цифровой экономики и основных проблем, 
возникающих в процессе их деятельности.

Ключевые слова: цифровизация, трансформация, банковские услуги, банковские продукты, банковские инно-
вации, маркетинг, мобильный банкинг, система электронных платежей, электронные банковские услуги.

K I R I S H
Bugungi kunda bank tizimini isloh qilishni yanada chuqurlashtirish va barqarorligini oshirishda, bank 

tizimiga aholi hamda xorijiy investorlarning ishonchini yanada mustahkamlash, axborot-kommunikatsiya tex-
nologiyalarini keng qo‘llagan holda, ko‘rsatilayotgan bank xizmatlarining turi va xizmatlar bozori ko‘lamini ken-
gayib bori shi bugungi kunning dolzarb masalalaridan biri hisoblanadi. Jahon bank-moliya tizimining jadal su’rat-
larda rivojlanib borishi natijasi o‘laroq bevosita iqtisodiyotning eng muhim tarmog‘i bo‘lmish banklar faoliyatida 
yangi zamonaviy texnologiyalardan foydalanishga yanada ko‘proq ehtiyoj sezilmoqda. Bu ehtiyoj pandemiya 
sharoitida yanada sezildi. Dunyoning rivojlangan davlatlarida haftaning 7 kunida 24 soat xizmat ko‘rsatish 
imkonini beruvchi Internet-banking, mobil banking, telefon banking, POS-terminallar kabi zamonaviy texnologi-
yalardan foydalanadigan banklar soni jadal sur’atlar bilan ko‘paymoqda.

Ushbu borada rivojlangan mamlakatlar qatoridaO‘zbekistonda ham keng ko‘lamli islohatlar olib borilmoqda, 
jumladan huquqiy me’yorlarda ham alohida e’tibor qaratilmoqgan. 2020–2025-yillarga mo‘ljallangan O‘zbekis-
 ton Respublikasining bank tizimini isloh qilish strategiyasida bank tizimini isloh qilishning asosiy yo‘nalishlari 
biri sifatida “masofaviy xizmatlarni keng joriy qilish, kamxarj xizmat ko‘rsatish nuqtalari tarmog‘ini rivojlantirish, 
shuningdek, respublika yagona moliya tizimining o‘zaro to‘ldiruvchi qismi sifatida nobank kredit tashkilotlarining 
shakllanishi va rivojlanishi uchun qulay shart-sharoitlar yaratish orqali moliyaviy xizmatlar ommabopligini va 
sifatini oshirish” vazifasi keltirilgan. [1]

Raqamli transformatsiya haqida gapirar ekanmiz avvalambor uning afzalliklar haqida ham gapirib o‘tishimiz 
kerak. Raqamli transformatsiya nafaqat bank mijozlariga balki tijorat banklarining o‘ziga ham bir qator imkoni-
yatlarni yaratadi. Raqamli tarnsformatsiya banklarga qo‘yidagi imkoniyatlarni beradi:

■ Bank biznesi boshqaruvini optimallashtirish,
■ Samarali marketingni amalga oshirish imkoniyati,
■ Bank harajatlarini kamaytiradi,
■ Bank resurlariga bo‘lgan talabni qondirish imkoniyati oshadi,
■ Yangi faoliyat tarmoqlariga yo‘l ochiladi,
■ Bank mijozlari bilan munosabatlarni raqamlashtirish imkonitini beradi.

T A D Q I Q O T  M E T O D O L O G I YA S I
Mazkur tadqiqotda dialektik mantiq, ilmiy bilish, induksiya va deduksiya, taqqoslash, guruhlash, iqti-

sodiy-statistik va umumlashtirish, ekspert baholash usullaridan shuningdek, mavzuga oid xorijiy hamda mahalliy 
olimlarning tadqiqot ishlaridan keng foydalanildi.

M A V Z U G A  O I D  A D A B I Y O T L A R  S H A R H I
Xozirgi vaqtdi mahalliy va xorijiy olimlarning raqamli xizmatlar bo‘yicha tadqiqotining asosiy muammoni 

o‘rganish yo‘nalishi va predmeti bo‘lib, raqamli moliyaviy xizmatlar mohiyatini aniqlash, moliya sohasi uchun 
raqamlashtirishning afzalliklarini aniqlash, moliyaviy savodxonlik darajasining pastligi raqamlashtirishni rivoj-
lantirishga tusqinlik qilishini asoslash va moliyaviy bozorlarning alohida subyektlari uchun hamda umuman 
iqtisodiyot uchun moliyaviy xizmatlarni raqamlashtirishdagi muammolarni va xavflarni aniqlashga qaratilgan.

Xususan, S. Karbo-Valverde, K. Kan Amerika va Yevropa to‘lov tizimlari samaradorligini tahlil qilgan hamda 
unda onlayn bank xizmatlarining o‘rniga alohida urg‘u berib, kriptovalyutalar ularni rivojlanishiga hech qanday 
tahdid qilmasligini asoslashgan [8]. A. Omarini, O‘rta yer dengizi mamlakatlarida bank xizmatlarining raqamli 
transformatsiyasida yangi texnologik platformalarning o‘rnini oqlaydi [11]. Axisar va K. Tunai raqamli transfor-
matsiya jarayonida elektron bank xizmatlarining samaradorligini ta’kidlaydilar [6]. Ispaniyada F.Libana-Kabani-
lyasom tomonidan olib borilgan tadqiqotda, biznes va odamlarning ushbu segmentiga tobora o‘sib borayotgan 
qiziqishi ko‘rsatilgan [10]. M.Nosiyan Osiyo davlatlarida, Al-Xavari va Xusainlar ham o‘z tadqiqotlarida Afrika va 
yaqin sharq davlatlarida ham elektron bank tobora rivojlanayotganligini aniqlashgan. O‘zbekistonda ham so‘ngi 
yillarda raqamlashtirishga qiziqish tobora ortib bormoqda.

Shuning uchun, ham mamlakatimiz olimlari, iqtisodchilari ham ushbu yo‘nalishda tadqiqotlar olib borib o‘z 
fikrlarini bildirishgan. Bularga Sh.Abdullayeva [2], A.L.Gulyamova [4], M.Tangishov [3], O.Melikov, A. Xojimama-
 tov [5] va bir qancha boshqa olimlarni ham misol keltirishimiz mumkin.

Biroq, shunga qaramay, bank tizimi institutlarining samarali faoliyat yuritishi va rivojlanishini ta’minlash 
bugungi kunda dolzar bo‘lib qolayotgan bank innovatsiyalarini yanada takomillashtirishda, ularni joriy etishdagi 
tusiqlarni o‘rganish hamda ularni yechish yo‘llari aniqlash hanuzgacha dolzarb bo‘lib qolmoqda.

T A H L I L  V A  N A T I J A L A R
Masofaviy bank xizmatlarini tahlil etish raqamli texnologiyalarni bugungi kunda bank xizmatlariga joriy 

etilish tendensiyasini ko‘rsatib beradi. Masofaviy bank xizmatlarida bank mijozlarga tez va doimo foydalanish 
imkoniyatini beruvchi qulay bank xizmati hisoblanadi. Tijorat banklarining xizmat turlarining qulayligi uning filiali 
yoki filial joylashuviga emas balki, uning internet-ilovalarining sifati va mijozlar ofisida raqamli texnologiyala-
rini joriy etilishiga bog‘liqdir. Shunday qilib, masofaviy bank xizmatlari jismoniy va yuridik shaxslarga xizmat 
ko‘rsatishning istiqbolli yo‘nalishidir. Raqamli transformatsiya tijorat banklariga imtiyozli raqobatbardosh pozit-
siyalarni qo‘lga kiritgandan so‘ng jahon bank bozoriga kirish imkoniyatini beradi.

Bugungi kunda O‘zbekistonda aholi tijorat banklarining mobil ilova dasturlari orqali real vaqt rejimida kar-
tadan kartaga pul o‘tkazish (P2P) operatsiyalarini bajarish, soliq, budjet, kommunal va boshqa to‘lovlarni amalga 
oshirish, mikroqarz olish va kreditlarni so‘ndirish, onlayn omonatlarni rasmiylashtirish, depozit hamda ssuda 
(kredit) hisobvaraqlarini masofadan ochish, xalqaro bank karta hisobvarag‘idan to‘lovlarni amalga oshirish, onlayn 
konversiya operatsiyalarini amalga oshirish va boshqa masofaviy bank xizmatlaridan keng foydalanmoqda.

SO‘z navbatida, korxona va tashkilotlar uchun bank hisobvaraqlarini masofadan boshqarish tizimlari orqali 

real vaqt rejimida bank hisobvaraqlaridagi mablag‘larni tasarruf etish va to‘lovlarni amalga oshirish, valyuta 
mablag‘lari sotib olish (konvertatsiya) uchun buyurtmanomani elektron shaklda xizmat ko‘rsatuvchi bankka 
yuborish, oylik ish haqi va unga tenglashtirilgan to‘lovlarni o‘tkazish uchun elektron qaydnomani bankka uzatish 
va boshqa xizmatlardan foydalanish bo‘yicha imkoniyatlar yaratildi. Natijada 2023-yilning yanvar xolatida mam-
lakatimizda masofaviy xizmatlardan foydalanuvchilar soni 30 mln tashkil qilgan, shundan 28,8 mln jismoniy 
shaxslarni tashkil qiladi.

Lekin shunga qaramay tijorat banklarida raqamli transformatsiya jarayonini jalallashtirishda bir qancha 
muammolar mavjud. Ularga qo‘yida keltirilganlarni sanab o‘tishimiz mumkin.

Moliyaviy va texnik savodxonlikni takomillashtirish. Bunda asosan mijozlarning bank operatsiyalarini 
to‘g‘ri amalga oshirishlari uchun tegishli bilim darajasini shakllantirish va ularga to‘lovni amalga oshirishdagi 
xatolar uchun javobgarlikni o‘rgatish, shuningdek tegishli bank xizmatlarini amalga oshira oladigan texnik vosi-
talarga ega bo‘lish zarurati yoki internet tezligini ta’minlash muammolari hisoblanadi.

Amaliy ma’lumotlarni tahlil qiladigan bo‘lsak O‘zbekistonda bank plastik kartochkalari va bank hisobva-
raqlaridan pul mablag‘larining o‘g‘irlik yo‘li bilan talon-toroj qilish holatlari ortgani qayd etildi. Xususan, O‘zbekis-
tonda 2023-yilning 11 oyida 5,5 mingta kiberjinoyat sodir etildi, shundan 70 foizi bank kartalari bilan bog‘liq firib-
garlik va o‘g‘rilik jinoyatlaridir. [13] Bundan ko‘rinadiki malakatimizda bank operatsiyalarini to‘g‘ri amalga oshirish 
va moliyaviy savodxonlikda ma’lum darajada kamchiliklar mavjud.

Bizga ma’lumki banklarning bugungi kundagi yangi xizmatlarini shahardagi yoki olis tog‘li hududdagi 
insonga ham samarali, tez yetkazib berishda tezkor internetning ahamiyati juda muhimdir.

1-jadval: 2023-yilda internet tezligi bo‘yicha mamlakatlar reytingi [14]

Reyting Mamlakat 2018-yil, Mbit/s 2022-yil, Mbit/s 2023-yil, Mbit/s O‘zgarish, %

1 Singapur 161,53 194,07 237,15 22,2

2 Xitoy 68,33 155,87 226,77 45,5

4 Chili 36,95 197,59 224,44 13,6

6 Tailand 41,35 182,96 203,28 11,1

7 Daniya 81,98 164,14 200,62 22,2

8 Gonkong 129,64 163,37 198,53 21,5

9 AQSh 84,66 146,17 198,17 35,6

10 Ispaniya 68,42 135,73 180,30 32,8

91 O‘zbekiston 6,39 37,91 45,20 19,2



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1414 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 4-son.

Yuqoridagi jadvaldan ko‘rinadiki mamlakatimizda solishtirganda internet tezligi bir oz past bo‘lib, reyting-
dagi 180 ta davlatlar ichida 91 o‘rinni egalladi. Qo‘yidagi jadvalda biz O‘zekistonda aholi yoshiga qarab bank 
xisobraqami mavjudligini ko‘rishimiz mumkin. Jadvaldan ko‘rinadiki bank mijozlarining asosiy qismi yoshlarga 
to‘g‘ri keladi. [12]

Yangi texnologiyalarni joriy etish va dolzarbligini ta’minlash uchun yuqori xarajatlar. Banklar yangi 
texnologiya va dasturiy ta’minotlarni joriy etaman deb xarajatlari oshganda boshqa bank uchun o‘rnatilgan 
normalarni bajarolmay qolish ehtimoli yuzaga kelishi mumkin. Gartner tadqiqotchilari tadqiqotiga ko‘ra moliya 
tizimda 2019-yilda IT harajatlari yeyarli 5 foizga oshib 539,121 mlrd AQSH dollarini tashkil qilgan bo‘lsa 2020-
yilga kelib 4.7 foizga kamaygan va 2021-yilga kelib 2.8 foizga yana ko‘tarilgan.

2-jadval: Moliyaviy sektorda IT xarajatlari, 2019–2020-yillarda milliard dollar

Затраты в 2019 
г., $млрд

Рост затрат в 
2019 г., %

Затраты в 2020 
г., $млрд

Рост затрат в 
2020 г., %

Внутренние ИТ-службы 92,043 2,1 87,871 -4,5

Корпоративное ПО 100,822 11,8 100,58 -0,2

ИТ-услуги 204,536 5 195,576 -4,4

Устройства 33,216 5,9 29,199 -12,1

Коммуникационные сервисы 77,285 1,3 72,946 -5,6

Дата-центры 31,218 1 27,757 -11,1

Всего 539,121 4,9 513,928 -4,7
Manba: Gartner, 2020

O‘zbekistonda statistik ma’lumotlarni tahlil qiladigan bo‘lsak, 2023-yilning 1-yanvar holatida mamlakatimiz 
tijorat banklari jami harajatlari 64254 mlrd so‘mni tashkil qilgan bo‘lsa shundan 24 foizi ya’ni 14877 mlrd so‘mi 
operatsion harajatlarga to‘g‘ri kelgan.

O‘zbekiston respublikasi tijorat banklari harajatlari (foizda) [12]

O‘zbekiston tijorat bank xizmatlari bozorining takomillashmaganligi. Banklar raqamli bank sohasida dun-
yodagi eng yaxshi tajribalarni amalga oshirishishga harakat qiladi, biroq, chet elda sinovdan o‘tgan mahsu-
lotlarning ishga tushirilishida qonuniy cheklovlarga yoki iste’molchilarning istamasligiga duch kelishi mumkin.

Banklarning tashkiliy tuzilmalari, boshqaruvi va xodimlarning malakasi. Banklarning raqamli transformatsi-
yasi uchun ushbu jarayonni ichki boshqarish samaradorligi muhim ahamiyatga ega. Ko‘pincha bank bo‘linmala-
rining funksional imkoniyatlari faqat uning faoliyatining ayrim masalalari bilan cheklanadi. Raqamli transformat-
siya esa bankdan yangi tashkiliy tuzilmalar va yangi boshqaruv bo‘linmalarini joriy etishni talab etiladi. Malakali 
xodimlarning kamligi tufayli ko‘pchilik banklar xorijiy mehnat bozorlaridan yuqori haq evaziga jalb qilishga 
majbur bo‘lmoqda. Moliyaviy kompaniyalarning 80 foizi xodimlarning malakasini yetishmasligi ularning innovat-
sion qobiliyatini jiddiy ravishda pasaytiradi deb hisoblashadi. IT-ko‘nikmalarining yetishmasligi, o‘z navbatida, 
banklarning IT-mutaxassislarga bog‘liqligi anglatadi.

X U L O S A  V A  T A K L I F L A R
Mamlakatimizda raqamli transformatsiyaning boshlanishi iqtisodiyotning markaziy bo‘g‘ini hisoblangan 

- bank tizimiga to‘g‘ri keldi. Bank faoliyatini raqamlashtirish zamonaviy iqtisodiyotni rivojlantirishdagi muhim 
qadami hisoblanadi. Kredit tashkilotlari o‘z faoliyatiga raqamli texnologiyalarni joriy etish orqali muvaffaqiyatga 
va raqobatbardosh bo‘lishga erishmoqda.

Raqamli texnologiyalarni bank faoliyatiga joriy etilishi, banklarga vaqtni, ortiqcha harajatlarni iqtisod qilish-
  ga imkon beradi. Shunday ekan, mamlakatimiz tijorat banklari faoliyatida raqamli transformatsiya jarayonini 
jadallashtirish oqali bank xizmatlari ommabopligini ta’minlash bugungi kundagi bosh vazifalardan biri bo‘lib 
qolmoqda.

Banklar faoliyatida raqamli transformatsiya jrayonini yanada jadallashtirishning asosiy yo‘nalishi bo‘lib 
qo‘yidagilar hisoblanadi:

● bank innovatsiyalarini joriy etishni ta’minlab beradigan internet tezligini ta’minlash,

● yuqori texnologiyali uskunalar, dastrularini sotib olish harajatlarini kamaytirishda imtiyozlarni joriy etish,

● bank xodimlarini uzluksiz malakasini oshirish, muvaffaqiyatga erishgan tashkilotlardan mutaxassislarni 
jalb qilish orqali tajriba almashish,

● aholining moliyaviy savodxonligini oshirishda qo‘shimcha chora tadbirlarni joriy etish.

Yuqorida qayd etilgan yo‘nalishlar banklar faoliyatida joriy etish samaradorligini oshirish banklar raqobat-
bardoshligini hamda bank tizimini yanada rivojlanib rivojlangan davlatlar safiga o‘tishiga ikon yaratadi.

